
1. AMPTELIKE INLIGTING
 
Addresse:
Korrespondensie in verband met akademiese aangeleenthede, d.w.s. studie-aangeleenthede, beurse en lenings, en so meer, moet gerig word aan:

Die Registrateur

Privaatsak X1

MATIELAND

7602

 

Telefoonnommers:
Registrateur: 
(021) 808-4516

Departement Ondernemingsbestuur:  

Tel:

(021) 808-2026

Faks:  

(021) 808-2226

 

LET WEL!
	1
	Die US-studentenommer moet asseblief op alle korrespondensie verskyn

	2
	Studente wat gedurende die akademiese jaar van adres en/of kontaknommer verander, moet die kantoor onverwyld skriftelik van sodanige verandering in kennis stel

	3
	Ofskoon die inligting wat in hierdie inligtingstuk opgeneem is, so noukeurig moontlik saamgestel is, aanvaar die Raad en die Senaat van die Universiteit geen aanspreeklikheid vir onjuisthede wat hierin mag voorkom nie.

	4
	Hierdie inligtingstuk dien nie ter vervanging van die Amptelike Jaarboeke van die Universiteit nie, wat bestudeer moet word vir universiteitsvereistes en riglyne.


2. NAGRAADSE GRAADKURSUSSE

 

Die volgende grade, met Ondernemingsbestuur as hoofmodule, kan onderskeidelik voltyds

(na een jaar) studie verwerf word:

 

HonsBComm, HonsBEcon, HonsBAgric Admin en MComm, MEcon en MAgric Admin

 

3. AANSOEK OM TOELATING

 

Aansoek om toelating tot die Honneurs- en Magisterkursusse in die Departement Ondernemingsbestuur moet skriftelik VOOR 31 AUGUSTUS van die betrokke jaar  vir toelating tot die volgende jaar, gedoen word by:

 

Die Registrateur

Privaatsak X1

MATIELAND

7602

 

4. TOELATINGSVEREISTES

 

Internasionale studente word verwys na die  Engelsvaardigheidsvereiste van die Universiteit wat ‘n verdere vereiste vir toelating is tot die honneursprogram. Ingevolge hiervan moet ‘n student se Engelse taalvaardigheid sodanig wees dat die student gemaklik in die seminaaromgewing, wat ‘n integrale deel van onderrig op honneursvlak uitmaak, kan inpas.

Buiten die vereistes wat hieronder in 4.1 gestel word, moet voornemende studente daarop let dat toelating tot die Honneursprogram, onderhewig is aan die bywoning van ’n oriënteringsweek vir honneurs studente wat jaarliks ’n aanvang neem op die Maandag van die week voor die amptelike aanvang van die klasse 

4.1 Honneursgraad (Ondernemingsbestuur en Finansiële Analise)

 

Tot die eenjarige kursus word toegelaat studente wat- 

 

4.1.1
in besit is van die graad BComm, BEcon of BAgric Admin van hierdie Universiteit of van ’n ander baccalaureusgraad wat die Senaat vir dié doel goedgekeur het;  

en

4.1.2
Vir toelating tot die Ondernemingsbestuurgraad of grade met fokusareas: Ingevolge die grade in die Ondernemingsbestuur, Bemarkingsbestuur, Strategie en Innovasie en Finansiële Bestuur fokusareas, 48 KREDIETE met ’n gemiddelde prestasiepunt van 60%  vir die volgende modules verwerf het: 

 

	Ondernemingsbestuur – enige 48 krediete

	Finansiële bestuur 314(12), 324(12), 344(12), 354(12) en Beleggingsbestuur 348(12)

	Bemarkingsbestuur 314 (12), 324(12), 344(12, )354(12) 

	Strategie en innovasie 318 (24), 348(12) 


 
4.1.3 
Vir toelating tot die Finansiële Analisegraad, 60 KREDIETE BELEGGINGSBESTUUR met ’n gemiddelde prestasiepunt van 65% vir die volgende beleggingsbestuur modules verwerf het:
 

	Beleggingsbestuur 314 (12) (Ekwiteitsontleding en portefeuljebestuur) 

	Beleggingsbestuur 324 (12) (Vaste rentedraende effekte) 

	Beleggingsbestuur 348 (12) (Eiendomsbelegging en -finansiering) 

	Beleggingsbestuur 344 (12) (Afgeleide Instrumente en alternatiewe beleggings)

	Beleggingsbestuur 354 (12) (Internasionale beleggingsomgewing)


Voornemende Finansiële Analisegraad studente moet ook daarop let dat Finansiële Bestuur 314 en 344 ’n voorvereiste is vir die Finansiële Bestuur op honneursvlak en dat hierdie modules tesame met al die Beleggingsbestuurmodules in die derdejaar geneem moet word.
 

4.1.4
’n PRESTASIEPUNT van ten minste 50 behaal het in:


Statistiese Metodes 176 (18) of
Inleiding tot Statistiek 186 (18) of
Waarskynlikheidsleer en Statistiek 114/144(16) 
en

Renterekening 152(6)

Waar nie aan die gestelde toelatingsvereistes ten opsigte van Statistiese Metodes en Renterekening of aanvaarbare ekwivalente voldoen word nie, sal verwag word dat ’n applikant eers hierdie modules voltooi voordat toelating tot die Honneursgraad oorweeg sal word. 
 

4.1.5
Die Departementele Bestuursraad kan in daardie gevalle waar nie aan die gestelde toelatingsvereistes voldoen word nie, die meriete van die aansoek om toelating oorweeg.

 

4.1.6
Verpligte Skripsie

 
Hierdie module is verpligtend vir Ondernemingsbestuur 778 en ’n newevereiste vir Ondernemingsbestuur 878.
]
 

4.2 Magistergraad (Ondernemingsbestuur 878)

 
Tot die kursusse word toegelaat ’n student wat:
 

4.2.1
in besit is van ’n Honneursgraad met hoofmodule Ondernemingsbestuur met 'n gemiddelde prestasiepunt van 65% en wat ’n prestasiepunt van 50% behaal het in die Statistiese en Wiskundige kursusse vermeld in 4.1.4;

4.2.2
die Skripsie geslaag het, of die module saam met die magisterstudies aanbied.  (Die Skripsie is dus ’n newevereiste vir alle Ondernemingsbestuur 878 studente).

 

5. KREDIETVEREISTES

 
5.1 Honneursgraad (Ondernemingsbestuur 778)

 
           HonsBComm (Ondernemingsbestuur) en grade met spesialisering
’n Totaal van 120 krediete, waarvan minstens 80 krediete verdien moet word uit die modules wat deur die Departement Ondernemingsbestuur self aangebied word, word vir die toekenning van die Honneursgraad in die Ondernemingsbestuur vereis.

’n Maksimum van 40 krediete mag, met die goedkeuring van die Voorsitter, deur middel van gevorderde studie in die Departemente Bedryfsielkunde, Besigheidbestuur en –administrasie, Ekonomie, Landbou-ekonomie, Rekeningkunde, Statistiek, Vervoerekonomie en Logistiek en geselekteerde internasionale universiteite verwerf word.

 

           HonsBComm (Finansiële Analise)
’n Totaal van 120 krediete, waarvan minstens 110 krediete verdien moet word uit die modules wat deur die Departement Ondernemingsbestuur self aangebied word, word vir die toekenning van hierdie graad  vereis.


’n Maksimum van 12 krediete mag, met die goedkeuring van die Voorsitter, deur middel van gevorderde studie in die Departement Ekonomie verwerf word.

 

5.2 Magistergraad (Ondernemingsbestuur 878 of 888)

 

Vir die toekenning van ’n Magistergraad in die Ondernemingsbestuur word vereis. ’n Tesis (120 krediete, 100% van totale krediete) wat die resultaat is van selfstandige ondersoek. 

 
6. NAGRAADSE MODULES

 

HonsBComm (Ondernemingsbestuur, 778) en grade met spesialisering
 

Die Departement Ondernemingsbestuur bied die HonsBComm (Ondernemingsbestuur)-graad, HonsBComm (Finansiële Bestuur)-, HonsBComm (Bemarkingsbestuur)-, HonsBComm (Strategie en Innovasie)-fokusareagrade aan. 'n Student moet 'n totaal van 120 krediete voltooi uit enige van onderstaande modules. Studente moet egter let op die toelatingsvereistes van die individuele modules.

 

Die volgende modules met kredietwaardes en doseerladings, word deur die Departement Ondernemingsbestuur aangebied.  (L.W.: Alle modules word nie noodwendig elke jaar aangebied nie.  ’n Kort inhoudsbeskrywing van elke module word onder paragraaf 10 aangebied).

 

	Afgeleide finansiële Instrumente
	18 krediete
	3(

	Bemarkingskanale
	9 krediete
	1½(

	Bemarkingskommunikasie
	18 krediete
	3(

	Bemarkingsnavorsing 
	18 krediete
	3(

	Besigheid-tot-besigheid bemarking
	18 krediete
	3(

	Bestuur van innovasie en deurbraakidees
	9 krediete
	1½(

	Eiendomsbelegging en -finansiering
	18 krediete
	3(

	Elektroniese bemarkingskanale
	9 krediete
	1½(

	Finansiële Bestuur
	18 krediete
	3(

	Gevorderde bemarkingsbestuur 
	18 krediete
	3(

	Gevorderde entrepreneurskap
	9 krediete
	1½(

	Gevorderde Strategiese Bestuur
	18 krediete
	3(

	Internasionale bemarking
	18 krediete
	3(

	Internasionale besigheid
	18 krediete
	3(

	Korporatiewe projekontwikkeling 
	18 krediete
	3(

	Korttermynversekering 
	18 krediete
	3(

	Metriseringstegnieke vir bemarking 
	18 krediete
	3(

	Organisatoriese diagnose en mentorskap
	18 krediete
	3(

	Portefeuljebestuur
	18 krediete
	1½(

	Produk- en handelsmerkbestuur
	18 krediete
	3(

	Skripsie
	30 krediete
	1½(

	Vasterentedraende effekte
	9 krediete
	1½(

	Vasterentedraende effekte portefeuljebestuur
	9 krediete
	1½(


 

(Waar modules in ander departemente gevolg word, moet die vereistes met betrekking tot dáárdie Departement ook nagekom word).

 
Afhangende van ’n student se spesifieke agtergrond, kan die Voorsitter van die Departement Ondernemingsbestuur aan ’n student vrystelling van sommige van hierdie modules verleen indien die student in ruil daarvoor ander nagraadse modules volg.  ’n Maksimum van 40 krediete mag verdien word deur middel van ander nagraadse modules aangebied deur die Departement Ondernemingsbestuur, of deur middel van gevorderde studie in ’n ander departement (die kredietwaarde van sodanige studie moet vooraf deur die Voorsitter van die Departement Ondernemingsbestuur met die betrokke departement afgespreek word).  Waar rigtings in ander departemente gevolg word, moet die vereistes met betrekking tot daardie departement ook nagekom word.  Gevorderde studie in een van die volgende departemente sou vir hierdie doel oorweeg kon word:

 

· Bedryfsielkunde

· Ekonomie

· Landbou-ekonomie

· Nagraadse Bestuurskool

· Rekeningkunde

· Statistiek en Aktuariële Wetenskap

· Logistiek

HonsBComm (Finansiële Analise, 778)
 
Benewens die HonsBComm (Ondernemingsbestuur) en grade met spesialisering, bied die departement ook die HonsBComm (Finansiële Analise, 778)-graad aan. Vir toelating tot die graad HonsBComm (Finansiële Analise) moet die student reeds die graad BComm (Finansiële Analise) of BComm met die beleggingsbestuur fokusarea verwerf het. ’n Student vir die graad HonsBComm (Finansiële Analise) moet die volgende 120 nagraadse krediete verwerf:

 

	Afgeleide finansiële instrumente
	18 krediete
	3(

	Portefeuljebestuur
	18 krediete
	1½(

	Eiendomsbelegging en -finansiering
	18 krediete
	3(

	Finansiële bestuur
	18 krediete
	3(

	Skripsie
	30 krediete
	1½(

	Vasterentedraende effekte
	9 krediete
	1½(

	Vasterentedraende effekte portefeuljebestuur
	9 krediete
	1½(


 
7. SEMESTERKURSUSSE EN KONTAKSESSIES

 
Alle nagraadse modules (Ondernemingsbestuur) word op ’n semesterbasis aangebied met sover moontlik ’n eweredige verspreiding van modules oor die eerste en tweede semester onderskeidelik.  Voorsiening word gemaak vir een kontaksessie (90 OF 180 minute) per module per week.  Alle sessies vind gedurende die dag in die seminaarkamer (lokaal 205A, CGW Schumann-gebou) van die Departement Ondernemingsbestuur plaas.

 
8. KLASPUNT

 
Ten einde toelating tot die eksamen in enige module (Skripsie uitgesluit) te verkry, moet ’n klaspunt van ten minste 50% in elke module behaal word.  Die Skripsie word by voltooiing geëvalueer en slegs ’n prestasiepunt word toegeken.

 

Die wyse waarop ’n klaspunt bepaal word, kan verskil van module tot module, maar is gewoonlik gebaseer op ’n kombinasie van klasbywoning, seminare, werkstukke, klastoetse, gevallestudies, groepwerk en individuele voordragte.

 

Klaspunte word nie bekend gemaak nie.  Studente kry wel by elke module ’n aanduiding of hulle klaspunt bevredigend is vir toelating tot die eksamen.

 

9. EKSAMENPUNT

 
Aan die einde van elke semester word in elke module (Skripsie uitgesluit) wat gedurende die semester aangebied word, ’n eksamen afgeneem.  Dit behels gewoonlik een drie-uur vraestel per module wat ook in die vorm van ’n oopboekeksamen kan wees.  Vir elke module word dan ’n eksamenpunt aan die student toegeken.  ’n Minimum eksamenpunt van 50% word per module vereis om te slaag.

 

Eksamenpunte word nie bekend gemaak nie. 

 
10. PRESTASIEPUNT

 
10.1 Modules

 
Ten einde ’n bepaalde module te kan slaag moet ’n student vir elke betrokke module ’n prestasiepunt van ten minste 50% behaal.  Die prestasiepunt word op grond van die klaspunt en die eksamenpunt in die verhouding 50:50 bepaal.  Prestasiepunte word aan die einde van elke semester bekend gemaak.

 

10.2 Kursus

 
Ten einde die kursus, dit wil sê die graad Honneurs of Magister in die Ondernemingsbestuur, te kan slaag moet ’n student ’n geweegde prestasiepunt (d.i. die prestasiepunt van alle modules) van ten minste 50% behaal.

 

Die geweegde prestasiepunt word na die voltooiing van die graadkursus aan die student bekend gemaak.

 

11. INHOUD VAN NAGRAADSE MODULES

 
Die inhoud van die modules wat deur die Departement Ondernemingsbestuur aangebied word, word hier tesame met ’n aanduiding van voorgraadse kursusse wat benewens die reeds gestelde toelatingsvereistes as vereiste vir toelating tot ’n bepaalde module gestel word, saamgevat.

 

(Besonderhede van modules wat deur ander Departemente aangebied word, moet van die betrokke Departemente verkry word).

 

11.1 AFGELEIDE FINANSIËLE INSTRUMENTE

 
Die doel van die kursus is om die student vertroud te maak met die teorie en praktyk van afgeleide finansiële instrumente. Die kursus fokus op:
 
· Termynmarkte, - kontrakte en prysbepaling

· Vooruitmarkte, - kontrakte en prysbepaling

· Opsiemarkte, - kontrakte enprysbepaling
· Ruiltransaksiemark, - kontrakte enprysbepaling
· Risikobestuur met alle afgeleideinstrumente
 
'n Student wat die kursus voltooi het, behoort die eienskappe van basiese afgeleide instrumente te verstaan, verskillende metodes te kan toepas om die prys van die instrumente te bepaal, die risiko van individuele instumente en saamgestelde strategieë te kan evalueer, en die instrumente en strategieë in die praktyk te kan aanwend om risiko's te bestuur.
 
VOORVEREISTE MODULES: Slegs studente wat Beleggingsbestuur 344 voorgraads voltooi het met 'n prestasiepunt van ten minste 65%, word tot hierdie kursus toegelaat.
 

11.2 BEMARKINGSKANALE

 

Word nie tans aangebied nie.  

 

11.3 BEMARKINGSKOMMUNIKASIE

 

Die doel van hierdie kursus is om die mees resente denkskole, benaderinge, indelings, benaderings, ontwikkelings en modelle in strategiese bemarkingskommunikasie, krities te ontleed met die klem op die aankweek van beide tegniese en konseptuele vaardighede, in multikulturele omgewings.   Die volgende onderwerpe word ingesluit:

 

· 'n In-diepte ondersoek van alle hoofbemarkingskommunikasiefunksies

· Ontwikkel insig rakende die belangrikheid van bemarkingskommunikasie en om 'n geïntegreerde bemarkingskommunikasie program uit te voer

· Verstaan die rol van reklame agentskappe enbemarkingskommunikasie organisasies

· Meting van verbruikerstevredenheid relatief tot verskillende promosieveldtogte as basis vir verkoopsvooruitskatting

· Ontwikkel van effektiewe kommunikasiestrategieë en programme

· Verstaan die rol van verpakking en -ontwikkeling

 

VOORGRAADSE  MODULES VEREIS:   Bemarkingsbestuur 344 en/of Strategiese Bemarking 354.

 

11.4 BEMARKINGSNAVORSING

 

Die primêre doelwit van die kursus is om studente vertroud te maak met die fundamentele beginsels van wetenskaplike en "scholarly" navorsing. Die ontwikkeling van praktiese data-ontledingsvaardighede is 'n primêre uitkoms van die kursus. Die volgende onderwerpe sal gedek word:

 

Oorsig oor die navorsingsproses

· Probleemdefinisie

· Die navorsingsvoorstel

· Verkennende navorsing

· Kwalitatiewe ontleding en sekondêre data

· Opname navorsing

  Meting en skaleringskonsepte en meting van houdings

· Experimenele navorsing

· Vraelysontwerp en vooraf toetsing

· Steekproefneming, veldwerk en kodering

  Data-ontleding met SPSS: 

· Vaslegging van data, transformering van data, voorbereiding van die datalêer vir ontleding, berekening van totale tellings 

·  Beskrywende statistiek, Kruistabulering, die Chi kwadraattoetse 

·  Korrelasie-ontleding en assessering van betroubaarheid 

·  t-toetse en die ANOVA 

·  Faktorontleding, diskriminantontleding en meervoudige     regressieontleding 

Die interpretering van resultate, rapportering van die empiriese resultate en die finale verslag

 

VOORGRAADSE  MODULES VEREIS: Bemarkingsbestuur 344 (Bemarkingsnavorsing), Bemarkingsbestuur 354 (Strategiese Bemarking).

 

11.5 BESIGHEID-TOT-BESIGHEID BEMARKING

  

Word nie tans aangebied nie.  

 

11.6 BESTUUR VAN INNOVASIE EN DEURBRAAKIDEES

  

Hierdie interdisiplinêre module is uniek in die sin dat dit beoog om studente uit verskillende velde saam te bring om die suksesvolle kommersialisering van tegnologiese en wetenskaplike uitvindings te bevorder. Die module is saamgestel om aan studente insig te gee oor waarom dit vir hedendaagse bestuurspraktyk so uitdagend en noodsaaklik is om 'n goeie begrip van innovasie te ontwikkel. 

  

Die hoofdoel van hierdie module is eerstens om studente met in diepte kennis van die fundamentele teorieë, konsepte en tegnieke rakende innovasie te verskaf; so word 'n beter begrip van die invloed van tegnologiese innovasie op die prestasie van die onderneming ontwikkel. Tweedens, voorsien die module studente van die noodsaaklike vaardighede om nuwe idees te identifiseer en innovasie strategies te bestuur. Die module word as volg uiteengesit: 

 

· Inleiding tot die basiese beginsels en onderwerpe van innovasie

· Idees wat die wêreld verander het en die oorsprong van idees

· Die proses van innovasiebestuur

· Radikale en inkrementele innovasie

· Innovasie in entrepreneuriese ondernemings

· Innovasie in gevestigde ondernemings

· Kreatiewe verdelging en tegnologiese-diskontinuïteite

· Dominante produkontwerpe

· Strukturering vir innovasie

· Bestuur van navorsing-en-ontwikkeling

· Innovasie en die prestasie van ondernemings

· Etiek van innovasie

 

Die module berei ook studente wat graag hulle studies in innovasiebestuur of naverwante velde soos nuwe-produk-ontwikkeling wil voortsit, voor.

 

11.7 EIENDOMSBELEGGING EN -FINANSIERING

 
Vaste eiendom vorm deel van verskeie gediversifiseerde beleggingsportefeuljes.  Die studie van vaste eiendom vanuit ‘n beleggingsoogpunt is dus ‘n noodsaaklike element in die besluit oor die insluiting van die vaste eiendom in ‘n portefeulje.  Ten einde aan die student leiding rakende beleggings in vaste eiendom te verskaf, word die volgende onderwerpe in die module ingesluit:

 

· Eiendomstelsels en -markte

· Eiendomsekonomie

· Eiendomswaardasie

· Eiendomsbelegging en die invloed van kapitaalwinsbelasting

· Eiendomsfinansiering en sekuritisering

· Eiendomsportefeulje-bestuur, waardering en evaluering

· Regs- en stadsbeplanningsaangeleenthede verwant aan eiendomsbelegging

 

Na voltooiing van hierdie module behoort die student ‘n begrip van die funksionering van die eiendomsmark vanuit ‘n stelsel- en ekonomiese perspektief te hê; in staat wees om ‘n waardering van ‘n inkomste-genererende eiendom te doen; die aspekte rakende eiendomsbeleggings te kan oorweeg en ‘n bestaande eiendomsbelegging te kan evalueer; in staat wees om ‘n inkomstestroom van ‘n eiendom te sekuritiseer en ‘n eiendomsportefeulje te kan evalueer. 

 

VOORGRAADSE  MODULES VEREIS:   Beleggingsbestuur 348 met 'n prestasiepunt van ten minste 65%.

 

11.8 ELEKTRONIESE BEMARKINGSKANALE

 
Word nie tans aangebied nie.  

 

11.9 FINANSIëLE BESTUUR

 

Na voltooiing van hierdie module behoort 'n student oor voldoende diepgaande kennis insake die betrokke onderwerpe te beskik, in staat te wees om die relevante kennis toe te pas, en die paslike ingesteldheid te besit om effektiewe besluitneming te bereik.

 

Die volgende onderwerpe word onder andere in die kurrikulum ingesluit:

 

· Risiko en opbrengs

· Aandelewaardasie

· Bepaling van die koste van kapitaal

· Korporatiewe waarde en waardegebaseerde bestuur

· Kapitaalinvestering: Besluitnemingskriteria

· Kapitaalinvestering: Beraming van kontantvloei en ontleding van risiko

· Besluite rakende die kapitaalstruktuur

· Aanvanklike openbare uitgifte, beleggingsbankwese en finansiële

        herstrukturering

· Bruikhuurfinansiering

· Insolvensie, herorganisasie en likwidasie

· Multinasionale finansiële bestuur

 

VOORGRAADSE MODULES VEREIS:    Finansiële Bestuur 314 (Finansiële beplanning and beheer) asook Finansiële Bestuur 344 (Kapitaal investering) met 'n gemiddelde prestasiepunt van 65%.

 

11.10 GEVORDERDE BEMARKINGSBESTUUR

 

Die dinamiese aard van bemarking lei daartoe dat daar voortdurend nuwe uitdagings aan bemarking gestel word en dat die toepassingsvelde van bemarking uitgebrei word.   Sekere spesialiteitsvelde van bemarking, soos onder andere hieronder aangedui, vorm van tyd tot tyd weens omstandighede die fokus van hernieude belangstelling.  Die inhoud van die kursus verander van jaar tot jaar.  In die afgelope paar jaar is die volgende onderwerpe in die kursus behandel:

 

· Verhoudingsbemarking

· Dienstebemarking

· Bemarking van nie- winssoekende ondernemings

· Direkte bemarking

· Besigheid-tot-besigheid bemarking

· Interne bemarking

· Groen bemarking

· Databasisbemarking

· Internet bemarking

· Verbruikersprivaatheid

 

Die doel is om nagraadse studente bloot te stel aan die jongste tendense en deelgebiede in bemarkingspraktyk en -teorie waarop tans plaaslik en internasionaal gefokus word.   Die inhoud van hierdie module kan jaarliks wysig om voorsiening te maak vir die nuutste ontwikkelinge en denke in bemarkingsbestuur.   Studente word toegerus met die jongste denke ten opsigte van die bestuursvereistes wat benodig word vir die uitdagings eie aan die gebiede waarop gefokus word.

 

VOORGRAADSE MODULES VEREIS:   Bemarkingsbestuur 214 en Strategiese Bemarking 354

 

11.11 GEVORDERDE ENTREPRENEURSKAP

 
Hierdie module stel studente bekend aan die jongste navorsing en ontwikkelinge op die gebied van entrepreneurskap.
 
            Die module sluit in: 
 
· Internasionale entrepreneurskap. 
· Die rol van entrepreneurskap in die bevordering van streeksontwikkeling.

· Die ontwikkeling en toepassing van Sosiale Entrepreneurskap.

· Intellektuele Eiendomsbestuur en Kommersialisering.

· Belangrikheid en aard van inkubasie vir die entrepreneuriese proses.

 
Die doel van die kursus is om die student bewus te maak van die nuutste ontwikkelinge en navorsing in Entrepreneurskap, dus sal die kursus jaarliks aangepas word.

 

           VOORGRAADSE  MODULE VEREIS:  Entrepreneurskap en innovasiebestuur  348
 

11.12 GEVORDERDE STRATEGIESE BESTUUR

 

Die kursusdoelstelling is eerstens om studente te voorsien met ‘n omvattende begrip van die onderskeie konsepte, benaderinge, metodologieë, probleme, uitdagings, geleenthede en bestuursprosesse wat uniek aan strategiese bestuur is.   Filosofiese benaderinge, teoretiese grondslae, analitiese en bestuurshulpmiddele, en praktiese implementeringskwessies in strategiese bestuur word aangespreek.   ‘n Tweede doelstelling is om studente te voorsien met ‘n besondere gedagteraamwerk en krities-innoverende denkvermoëns, veral t.o.v. ‘n transformerende gedagteraamwerk m.b.t. strategiese bestuur, wat gegrond is in die kragte van strategiese verandering.   Bestuursmeganismes en- hulpmiddele om strategiese optredes te beplan, klassifiseer, organiseer, koordineer en uit te voer, in ‘n dinamiese en volhoubare sin, word ingeskerp.

 

Die kursus bestaan uit vier dele, naamlik:

 

· Kritiese bestuursherbeskouing van die konsep van strategie, en tipes strategieë.

· Begrip van, en ontledingsmeganismes m.b.t. omgewingsdinamika, en die benaderinge om ‘n visionêre en doelgerigte onderneming te konstrueer/verander.

· Identifikasie van strategiese alternatiewes en die strategie-formuleringsproses in toestande van toenemende kompleksiteit, inligting en verandering.

· Strategie-implementering en –veranderingsbestuur, met die koppeling tussen strategieplanne, strategiese aksies, en transformasiebestuur.

 

VOORGRAADSE MODULES VEREIS:  Strategiese Bestuur 314

 

11.13 INTERNASIONALE BEMARKING

 

Die kursus konsentreer op die unieke kenmerke van internasionale bemarking en die gevolglike aanpassings wat bemarkingsbestuur moet doen om in die internasionale bemarkingsomgewing te kan meeding.   Die kursus bestaan uit 7 onderafdelings,naamlik:

 

· Oorsig oor internasionale bemarking:   Die omvang van internasionale bemarking, verskille tussen internasionale en binnelandse bemarking, rolspelers in internasionale bemarking en die belangrikheid van internasionale bemarking

· Die internasionale bemarkingsomgewing:   Die internasionale ekonomie, kulturele, sosiale,  politieke en wetlike invloede

· Internasionale bemarkingstrategieë:   Globale bemarkingstrategieë,  redes vir internasionalisering, bepaling van geografiese konsentrasie, selektering van land, marktoetredingstrategieë, produk/ mark strategieë en mededingende strategieë

· Internasionale bemarkingsprogramme:  Internasionale produkstrategieë, internasionale distribusiebestuur, prys in internasionale markte en kommunikasiestrategie

· Bestuur van die internasionale bemarkingsoffensief:   Organisasie, beplanning kontrole en finansiering.

· Die uitvoer- en invoerproses:  Uitvoerprosedures, uitvoerbeleid en wetgewing en invoerprosedures.

 

Die kursus sal deurgaans aangevul word deur praktiese opdragte en gevallestudies.

 

VOORGRAADSE MODULES VEREIS:   Bemarkingsbestuur 344, Strategiese Bemarking 354.

 

11.14 INTERNASIONALE BESIGHEID

 

Die kursusdoelstelling is om studente te voorsien met ‘n omvattende begrip van die omgewingskragte wat die meeste organisasies in die wêreld dwing om ‘n globale perspektief te aanvaar, asook met die vermoë om globale industriedrywers, globale strategiehefbome en globale organisatoriese faktore te ontleed en besluitnemings-alternatiewes daar te stel. 

 

Die kursus omvat beide ‘n  konseptuele oorsig van die gebied van, en die dryfkragte onderliggend aan, internasionale ondernemingsbestuur, en die voorsiening van analitiese hulpmiddele en vaardighede om studente toe te rus met internasionale/globale bestuursbenaderinge en –vermoëns.   Gedurende die loop van die kursus word heersende gebeure van globale besigheidsrelevansie, soos o.m. strategiese aanpasbaarheid, strategiese alliansies, globale bronne-benutting, en globale waarde-netwerk tendense aangespreek.

 

Die kursusinhoud sluit in:

 

· Die internasionale handels-, finansiële- en algemene besigheidsomgewings,insluitende die diversiteit van ekonomiese, kulturele, politieke, wetlike tegnologiese en institusionele dimensies en hul onderskeie impakte.

· Diagnosering van industrie-globaliseringstendense en –potensiaal, en hoe dit alle tipes van ondernemings beëinvloed.

· Ontleding van globale besigheidsdryfkragte en globale besigheidshefbome, en strategiese besluitnemingsmeganismes.

· Globale organisatoriese, finansiële, menslike hulpbronne en ander globale bestuurskwessies.

 
VOORGRAADSE MODULES VEREIS:  Strategiese Bestuur 314.

 

11.15 KORPORATIEWE PROJEKONTWIKKELING

 

Die uitkoms van hierdie module is om die student met ‘n in-diepte begrip toe te rus van die korporatiewe projekontwikkelingsproses.  Studente ontwikkel begrip vir die stigting en ontwikkeling van nuwe korporatiewe ondernemings binne die konteks van die bestaande korporatiewe omgewing.  Dit behels idee-generering, bepalnning en die ontwikkeling van strategieë en besigheidsmodelle vir nuwe korporatiewe projekte.  Die hooftemas sal korporatiewe entrepreneurskap, die rol van korporatiewe projekontwikkeling, die kwessies in die stigting en implementering van ’n nuwe korporatiewe onderneming, monitering van prestasie, die insameling en hefboomwerking van hulpbronne sowel as die leierskapsvaardighede nodig om sukses te behaal. 

 

            Die module fokus op:

 

· Die Suid-Afrikaanse korporatiewe omgewing, waar-binne korporatiewe entrepreneurskap plaasvind.

· Besigheidsmodelle en strategiee om ’n nuwe projek of besigheidseenheid op te rig, die bemarking, finansiering en evaluasie van die eenheid se prestasie.

· Monitor van die projekeenheid se prestasie, bestuur van groei en volhoubaarheid van die eenhede.

· Begrip van entrepreneuriese hulpbronverkryging en finansiering.

· Begrip en waardering van die leierskapvaardighede wat benodig word om ’n nuwe korporatiewe projekeenheid (venture) binne ’n bestaande onderneming te stig en bestuur.

 

11.16 KORTTERMYNVERSEKERING

 

Gerig op die korttermynversekeringsbedryf word die volgende onderwerpe onder andere bestudeer:

 

· Basiese beginsels en benaderings van die korttermynversekeringsbedryf

· Interne en eksterne organisasie van korttermynversekeraars

· Risikobestuur

· Bemarking van versekering

· Groepsversekering

· Herversekering

· Brand- en eiendomsversekering

· Motorvoertuigversekering

· Marineversekering

· Lugvaartversekering

· Aanspreeklikheidsversekering

· Persoonlike ongevalleversekering

· Onderbrekingsversekering

 VOORGRAADSE MODULE VEREIS: Finansiële Bestuur 324
 

11.17 METRISERINGSTEGNIEKE VIR BEMARKING

 

            Word nie tans aangebied nie.
 

11.18 ORGANISATORIESE DIAGNOSE EN MENTORKSKAP

 

Die module se hoofdoelwit is om die studente te voorsien met ‘n begrip van die besigheids-konsultasie proses, asook om die organisasie te verstaan in sy huidige konteks. Kennis van aspekte soos besigheidskonsultasie en organisasie analise sal studente in staat stel om:
 

· Organisasies te diagnoseer en organisasies te assesseer en
· Toepaslike strategië en intervensies te ontwikkel om verandering in organisasies aan te bring. 
 

‘n Tweede doelwit is om die onderstaande vermoëns te ontwikkel, met behulp van

ervaringsleer metodiek
 

· Besigheidskonsultering
· Besigheidsmentoring
· Organisasiediagnosering.

 

11.19 PORTEFEULJEBESTUUR

 
Die doel van die kursus is om studente vertroud te maak met portefeuljebestuur en die evalueer van portefeulje-opbrengste. 'n Student wat die kursus voltooi het, behoort in staat te wees om die teorie in die praktyk toe te pas vir die saamstel van portefeuljes, die seleksie van beleggings asook vir die evaluering van portefeulje-opbrengste.
 
VOORGRAADSE MODULES VEREIS: Derdejaar Beleggingsbestuur met 'n prestasiepunt van 65% word vereis. Ander nagraadse studente met ’n agtergrond in Finansiële Bestuur of Ekonomie kan deur die dosent toegelaat word indien hulle bereid is om self die agterstande in the haal.
11.20 PRODUK- EN HANDELSMERKBESTUUR

 

Word nie tans aangebied nie.  

 

11.21 SKRIPSIE

 

Om doeltreffende en deeglike besluite oor ‘n bepaalde probleem of verskynsel te kan neem, verg dikwels navorsing. In hierdie kursus sal die student basiese navorsingsvaardigehede onwikkel. In die kursus sal onder meer aan die volgende aspekte aandag geskenk word: 

 


Identifisering en omskrywing van dienavorsingsprobleem


Skryf en formulering van die navorsingsvoorstel na aanleiding van die geïdentifiseerde besigheidsprobleem onder die volgende hoofde:

· Agtergrond tot die probleem

· Besigheidsprobleem

· Navorsingsmetodologie

· Belangrikheid van die navorsing

· Bestek en

· Beperkings van die studie


Uitvoer van die literatuuroorsig wat aansluitby die probleem


Uitvoer van die empiriese navorsing ooreenkomstige die gekose metodologie


Gevolgtrekkings en aanbevelings vir verderenavorsing

 

11.22 VASTERENTEDRAENDE EFFEKTE

 
Die doelwit van die kursus is om studente vertroud te maak met die verskillende waardasie-metodes van toepassing op vaste rentedraende effekte. 
 
Hierdie kursus dek die volgende:
 
· Die waardasie van vaste rentedraende effekte;
 
VOORGRAADSE MODULES VEREIS: Beleggingsbestuur 324 word vereis. Ander nagraadse studente met ’n agtergrond in Finansiële Bestuur of Ekonomie kan deur die dosent toegelaat word indien hulle bereid is om self die agterstande in te haal.
 
11.23 VASTERENTEDRAENDE EFFEKTE PORTEFEULJEBESTUUR
 
Die doelwit van die kursus is om studente vertroud te maak met die aspekte wat in gedagte gehou moet word wanneer ‘n portefeulje van hierdie effekte saamgestel word.  Na voltooiing van die kursus, behoort studente in staat te wees om die waardasie-tegnieke toe te pas, en ook in staat wees om vaste rentedraende effekte portefeuljes saam te stel.
 
Hierdie kursus dek die volgende:
 
· Die ontwikkelding van ‘n raamwerk vir die ontleding van verskillende beleggingstrategieë met ingeslote opsies en die beginsels van kredietontleding;
· Spesiale fokus word ook geplaas op die samestelling van portefeuljes van vaste rentedraende effekte wat die waarskynlikheid om spesifieke beleggingsdoelwitte te verwesenlik, sal verhoog;
· Die meting en evaluasie van die beleggingsprestasie van ‘n portefeulje.
 
VOORGRAADSE MODULES VEREIS: Beleggingsbestuur 324 word vereis. Ander nagraadse studente met ’n agtergrond in Finansiële Bestuur of Ekonomie kan deur die dosent toegelaat word indien hulle bereid is om self die agterstande in te haal.
